
ꤒꤢꤧꤞꤢꤧꤑꤢꤩ꤭ꤜꤣꤕꤟꤥ ꤢ꤬ꤚꤣ꤬ꤚꤤ꤬ꤊꤛꤢ꤭ ꤟꤢꤩꤗꤢ꤬: cdc.gov/coronavirus25 Oct 2022

COVID-19 ꤒꤟꤢꤧ꤬ꤋꤢꤨ꤬ꤏꤢ ꤒꤢ꤬ꤟꤢꤩ꤬: ꤖꤛꤢꤩꤗꤛꤢꤊꤟꤌꤣ꤭ ꤚꤤ꤬ꤊꤛꤢ꤭ ꤒꤥ꤭ꤡꤢꤪꤒꤢ꤬ꤟꤢꤩ꤬꤯

ꤒꤟꤢꤧ꤬ꤋꤢꤨ꤬ꤏꤢ ꤛꤢꤩ꤭ꤗꤢ꤬ ꤢ꤬ꤘꤛꤢꤩꤊꤚꤛꤢ꤭ꤜꤟꤢꤪ꤭ ꤢꤨ꤭ ꤕꤝꤟꤥ꤭꤮ꤒꤣ꤬ꤕꤚꤟꤢꤧ꤬ ꤕꤚꤢꤧ꤯  

ꤔꤟꤢꤧ꤬ ꤟꤛꤢ꤭ꤔꤟꤌꤣ꤭ꤥ꤬ ꤘꤣ ꤊꤟꤢꤩꤊꤢꤨ꤭ ꤖꤢꤨꤒꤢꤩ꤭ ꤙꤢꤧ꤬ꤙꤢꤧ꤬ ꤒꤥ꤬ꤗꤢ꤬ꤔꤢ ꤔꤟꤢꤧ꤬ ꤢꤧ꤬ꤘꤤ꤬ ꤥ꤬ ꤒꤥ꤬ ꤙꤢꤧ꤬ꤙꤢꤧ꤬ ꤒꤥ꤬ꤗꤢ꤬ꤔꤢ ꤔꤟꤢꤧ꤬ ꤒꤟꤢꤧ꤬ꤋꤢꤨ꤬ꤑꤢꤩ꤭ ꤢ꤬ꤗꤢꤋꤢ꤬ ꤥ꤬ ꤒꤥ꤬ ꤙꤢꤧ꤬ꤙꤢꤧ꤬ ꤢꤨ꤭ ꤏꤢꤊꤚꤢ꤭ 

ꤕꤢꤩ ꤕꤚꤢꤧ ꤒꤟꤢꤧ꤬ꤋꤢꤨ꤬ ꤛꤢꤩ꤭ ꤕꤢ꤭ ꤕꤚꤢꤧ꤯

ꤒꤟꤢꤧ꤬ꤋꤢꤨ꤬ꤖꤢ ꤗꤢ꤬ ꤢ꤬ꤒꤥ꤭ꤢ꤬ꤚꤛꤢ ꤚꤢꤪ ꤒꤟꤢꤧ꤬ꤙꤢꤧ꤬ꤏꤢꤧ꤭ꤞꤤ꤭ꤗꤢ꤬ ꤥ꤬ ꤔꤢ ꤒꤥ꤬꤯ ꤒꤟꤢꤧ꤬ꤋꤢꤨ꤬ꤏꤢ ꤛꤢꤩ꤭ꤗꤢ꤬ ꤢ꤬ꤗꤟꤢꤩ꤬ ꤚꤟꤢꤧ꤭ꤔꤟꤤ ꤔꤟꤢꤧ꤬ COVID-19 ꤒꤟꤢꤧ꤬ꤏꤝꤤꤗꤢ꤬ ꤢ꤬ꤡꤟꤛꤢ 

ꤔꤢ ꤒꤥ꤬꤯ ꤗꤛꤢ ꤙꤤ U.S. ꤊꤟꤢꤩꤊꤢꤨ꤭ ꤒꤟꤢꤧ꤬ꤋꤢꤨ꤬ꤚꤤ꤬ꤊꤛꤢ꤭ ꤔꤌꤣ꤬ ꤓꤢꤦꤡꤢꤩ꤭ ꤔꤢꤪ꤭ꤢꤩ꤬ꤗꤛꤢꤓꤌꤣ꤭ ꤜꤣ ꤔꤢ ꤒꤟꤢꤧ꤬ꤋꤢꤨ꤬ꤛꤢꤩ꤭ꤗꤢ꤬ ꤢ꤬ ꤥ꤬ ꤔꤢ ꤒꤥ꤬꤯

ꤏꤢ ꤒꤟꤢꤧ꤬ꤋꤢꤨ꤬ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤙꤢꤧ꤬ꤏꤢꤧ꤭ ꤗꤢ꤬ ꤢ꤬ ꤥ꤬ꤡꤟꤛꤢ ꤒꤢ꤬ꤊꤢꤪ꤭ꤒꤢ꤬ꤊꤤ꤬ ꤟꤢꤪ꤯ ꤏꤢ ꤒꤟꤢꤧ꤬ꤋꤢꤨ꤬ ꤋꤢꤨ꤬ꤋꤛꤢꤩ꤭ ꤒꤟꤢꤧ꤬ꤙꤢꤧ꤬ꤏꤢꤧ꤭ ꤓꤝꤟꤥ꤭ ꤜꤢ꤬ꤏꤢ ꤔꤌꤣ꤬ꤗꤢ꤬ ꤒꤟꤢꤧ꤬ꤋꤢꤨ꤬ ꤔꤌꤣ꤬  

ꤢ꤬ꤞꤛꤥꤞꤛꤢ꤬ ꤔꤟꤢꤧ꤬ ꤔꤟꤢꤩ ꤔꤢ ꤒꤥ꤭ꤙꤢꤧ꤬ ꤒꤢ꤬ꤊꤟꤢꤧ꤬ ꤏꤢꤏꤢꤦ꤬ COVID-19 ꤒꤟꤢꤧ꤬ꤏꤝꤤ ꤖꤢꤨꤒꤢꤩ꤭ ꤟꤢꤨꤔꤌꤣ꤬ꤕꤚꤢꤧ꤯

ꤞꤛꤢꤖꤢꤨ ꤔꤟꤢꤧ꤬ ꤚꤟꤢꤧꤔꤟꤤ COVID-19 ꤒꤟꤢꤧ꤬ꤏꤝꤤ ꤙꤢꤧ꤬ꤙꤢꤧ꤬, ꤔꤟꤢꤧ꤬ ꤒꤥ꤭ꤙꤢꤧ꤬ ꤖꤛꤢꤩꤏꤢꤊꤟꤌꤣ꤭ ꤒꤟꤢꤧ꤬ꤋꤢꤨ꤬ ꤔꤌꤣ꤬ꤕꤚꤢꤧ ꤔꤤ꤯

ꤙꤤ ꤏꤢꤓꤌꤣ꤭ ꤒꤟꤢꤧ꤬ꤋꤢꤨ꤬ ꤢ꤬ꤋꤢꤧ꤭ ꤥ꤬ ꤒꤢ꤬ꤊꤢꤪꤒꤢ꤬ꤊꤢꤧ꤬ꤚꤛꤢꤔꤤ ꤔꤟꤢꤩ ꤓꤌꤣ꤭ꤚꤢꤪ ꤗꤟꤢꤩ꤬ꤙꤤ ꤕꤢ꤬ꤟꤛꤢ꤭ꤜꤢ꤭:

•  ꤋꤢ꤭ꤖꤟꤌꤣ꤭ ꤔꤢ ꤗꤢꤎ ꤔꤌꤣ꤬꤯

•  ꤢꤛꤢꤡꤢꤦ ꤥ꤬ꤒꤢ꤬ꤖꤢ꤭ꤐꤛꤢꤩ꤬ ꤔꤢ ꤢꤨ꤭ꤚꤟꤌꤣ꤬ ꤕꤢ꤭ ꤔꤤ꤯  

•  ꤏꤤꤕꤜꤤ꤭ ꤒꤢ꤬ꤗꤥ꤭ ꤒꤢ꤬ꤋꤢꤨ꤬꤯

•  ꤗꤟꤢꤩ꤬ꤕꤜꤤ꤭ꤚꤛꤢ ꤔꤤ ꤋꤢ꤭ꤜꤟꤢꤩ꤭ ꤙꤤ ꤊꤢ꤬ꤛꤢ꤭ ꤒꤣ꤬ꤙꤢꤧ꤬ ꤒꤢ꤬ꤗꤥ꤭ ꤒꤢ꤬ꤟꤢꤩ꤬ꤔꤌꤣ꤬꤯

•  ꤖꤛꤢꤩꤏꤢꤊꤟꤌꤣ꤭ ꤢ꤬ꤔꤥ꤬ꤜꤣ ꤔꤟꤢꤧ꤬ COVID-19 ꤒꤟꤢꤧ꤬ꤋꤢꤨ꤬ꤒꤢ꤬ꤟꤢꤩ꤬, ꤊꤢꤒꤥ꤬ ꤖꤛꤢꤩꤏꤢꤊꤟꤌꤣ꤭ ꤙꤢꤨ꤬ꤎꤢ꤬ꤒꤢ꤬ ꤒꤟꤢꤧ꤬ꤋꤢꤨ꤬ꤏꤢ ꤙꤤ ꤖꤛꤢꤩꤏꤢꤔꤟꤤ ꤢ꤬ꤋꤢꤧ꤭ꤔꤌꤣ꤬ ꤔꤟꤤ꤯

ꤒꤢ꤬ꤊꤢꤪꤒꤢ꤬ꤊꤢꤧ꤬ꤔꤟꤤ ꤔꤟꤢꤧ꤬ꤔꤟꤢꤩ꤭꤯  

ꤒꤢ꤬ꤊꤢꤪꤒꤢ꤬ꤊꤢꤧ꤬ꤔꤟꤤ ꤔꤟꤢꤧ꤬ꤘꤢꤪ꤭ꤔꤟꤢꤧ꤬ꤏꤥ꤬꤯  

ꤖꤛꤢꤩꤏꤢꤜꤢꤧ ꤒꤟꤢꤧ꤬ꤋꤢꤨ꤬꤯


